
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৫৮
কবিতাকুসুমাঞ্জলি।





ভয়াকুল ভারতের (জানিরে নিশ্চয়),

হবে না শকতি কভু আনিতে তোমায়;

তাই বলি, স্বদেশের রেখ অনুনয়,

ছাড়িয়া ভারতরাজে বেওমা কোথায়।

মণি হে! সাগরপারে করেছ বসতি,

ভাবি ইহা, খেদ হয় আমাদের মনে;

সুখী হই, শুনি যবে, ভারতের পতি,

আদরে তোমারে রাখে মুকুটভূষণে।







অর্থই অনর্থের মূল।







যদি অর্থ ব্যর্থ করে পরমার্থ ধন,

তবে কেন সেই অর্থে এত আকিঞ্চন।

যথার্থ জানিবে অর্থে-সুখলেশ নাই,

কেবল অনর্থ অর্থ ঘটায় সদাই।

ধনার্জ্জনে যত সুখ জানে সর্ব্বজনে,

ততোধিক দুঃখ হয় তাহার রক্ষণে,

বিনাশে বিশেষ ক্লেশ পায় ধনিগণ,

তবে কেন অর্থ হেতু ঘরে মর মন।

অর্থে হরে শৌচ শান্তি সত্য সাধুব্রত,

অর্থে করে বিধিমতে মানবে বিব্রত।

